IL- MISTERJU

TAT: TRINITA' *

ADDISAY(1
Q e 2

l-misterju tat-Trinita hu misterju fondamentali tar-religjon nisranija u min ma jemminx

fih ma jistax jissejjah nisrani. Hu misterju ghax il-mohh tal-bniedem ma jasalx jithmu
minghajr ir-rivelazzjoni li hija don ta’ Alla. II-bibbja titfa’ dawl kbir biex fuqu, imma d-dawl
tal-bibbja wahdu m’huwiex bizzejjed biex ikollna idea ¢ara tieghu. Ghaliex? Ghax il-Bibbja
titkellem fuq il-hajja trinitarja “ad extra’, jigifieri dwar it-Trinita f'dak li ghandu x’jagsam
mas-salvazzjoni taghna, u mhux dwar il-hajja ta’ Alla fiha nnfisha. Dwar din i-hajja intima

t’Alla nnifsu l-bibbja tefghet
dawl kbir u Kristu halla lill-
gharusa tieghu 1-Knisja biex
ticcara l-istess dawl. Tant

hu hekk li kull min ipprova
jitkellem fuq it-Trinita kif jithem
mohhu, zbalja. Hu ghalhekk

li nibtu hafna ereziji matul
iz-zminijiet u nghataw hana
dikjarazzjonijiet mill-awtorita
tal-Knisja (ara Denzinger
Enchiridion Symbol., mahrug
minn Karla Rahner, Freiburg I.
Br., 31 ed. 1960).

Tliet Persuni f’Alla wiehed

Dan il-ftit kliem ihawwad il-
mohh ta’ dawk li m’humiex
insara; mhux biss izda wkoll
ta’ dawk li jemmnu fi Kristu
bhala mibghut minn Alla u
ma joqoghdux ghat-taghlim

tal-Knisja. Hawn ukoll hafna
nsara li jemmnu fil-Knisja u
ma jafux xi jfissru l-kelmiet
“tliet Persuni f’Alla wiehed”, jew
“tliet persuni f’natura wahda
divina’, kif tghallimna 1-Knisja.
Biex nithmu dan, jehtieg li
nithmu xi tfisser natura u xi
tfisser persuna. Nutura hawn
tfisser 1-ghaqda tal-kwalitajiet
essenzjali li jinsabu fi grupp
partikolari ta’ hlejjaq; per
ezempju, meta nghidu “in-
natura tal-bniedem m’hijiex
in-natura tal-bhejjem, jew ta’
l-angli”. L-annimal ghandu
hames sensi bhall-bniedem, izda
mghandux intelligenza u rieda:
ma jasalx jivvinta xi haga bhall-
bniedem, u jimxi dejjem skont
l-istint. In-natura ta’ l-angli u
ta’ l-ispirti hija oghla minn dik
tal-bniedem: l-angli u l-ispirti
mghandhomx sensi bhall-
bniedem, imma ghandhom
intelligenza u rieda oghla minn
tal-bniedem. In-natura ta’ Alla
hija ta’ spirtu purissimu. Hija
misterjuza ghax ma naslux
nithmuha. Billi I-bniedem hu
xbieha ta’ Alla naslu jkollna

xi hjiel tan-natura tieghu
misterjuza.

II-persuna hija dik li taghmel
l-azzjoni, li topera skont in-
natura taghha; mela fost il-
bnedmin hemm natura wahda u
ghadd kbir ta’ persuni, ghax dak
li jaghmel wiehed ma jaghmlux
l-istess bniedem iehor.

F’Alla hemm natura wahda
imma tliet persuni. M’humiex
tliet allat imma Alla wiehed

u hawn jinsab il-misterju.
L-erezija tal-Modalisti ghallmet
li f’Alla hemm tliet allat indaqs
ghax il-persuni huma tlieta,
erezija li giet ikkundannata



mill-Knisja. Erezija ohra
kkundannata hija dik tas-
Subordinaristi (f diversi
formi) li ghammet li l-Iben u
l-Ispirtu s-Santu huma inqas
mill-Missier. Ahna nghallmu
li t-tliet persuni huma ndags
fil-kobor: eterni u onnipotenti.
Fl-eternita (li ahna ma naslux
nithmubha) il-Missier gharaf
lilu nnifsu u habb lilu nnifsu
u ggenera, jew nissel lil Ibnu
li hu I-Kelma u I-gherf tal-
Missier, u f'dak il-mument
stess (biex insejhulu hekk)

gie (mhux tnissel) I-Ispirtu
s-Santu li jghaqqad 1-gherf

u l-imahabba tal-Missier u

ta’ 1-Iben ghax Alla hu gherf
u mhabba fih innifsu. Billi
l-hajja £” Alla hija perfetta dak
li jaghmel jidhol fih 1-Iben

u l-Ispirtu s-Santu, u dak li
jaghmel I-Iben jidhol fih ukoll
il-Missier u 1-Ispirtu s-Santu.
Hekk ukoll dak li jaghmel
l-Ispirtu s-Santu jidhlu fih il-
Missier u I-Iben. Meta Kristu
twieled ghalina kien mibghut
mill-Missier u bil-qawwa ta’

l-Ispirtu. Huwa Kristu li miet
ghalina imma bir-rieda tal-
Missier u l-qawwa ta’ 1-Ispirtu
s-Santu. I1-Knisja hi mwaqqfa
minn Kristu skond ir-rieda tal-
Missier u tahdem bil-qawwa ta’
l-Ispirtu s-Santu. Biex ingibu
ezempju mperfettissmu, meta
wiehed, nimmaginaw xema bi
tliet ftejjel jixeghlu: ix-xema
hija wahda, imma kull ftila
taghti d-dawl taghha mix-xema
wahda; hekk fit-Trinita, it-tliet
persuni ghandhom il-hidma
taghhom minn fonti wahda.

It-Trinita u
r-religjonijiet abramitici

Meta l-Papa Benedittu XVI
kien f’Kolonja ghall-festa
taz-zghazagh, f’'wiehed mid-
diskorsi tieghu tkellem fuq
ir-relazzjonijiet li hemm fit-
twemmin tar-religjonijiet li
sejhilhom “abramitici’, jigifieri
li ghandhom lill-patrijarka
Abraham bmissierhom ghax
imnisslin minnu. Dawn huma
il-Lhud, I-Misilmin u ahna

I-Insara, il-Lhud u I-Misilmin
minn Gakobb u Ismaghel,
ulied Abraham skond il-

gisem, u ahna spiritwalment
permezz ta’ Kristu. Ahna
t-tlieta nemmnu fil-veru Alla
wiehed (“monoteisti¢i”’) u dan
listess Alla rrivela ruhu u jsalva
1-hlejjaq bl-Ispirtu tieghu.

Jiena nahseb li wara studju
profond permezz tal-grazzja ta
Alla taghna it-tlieta, il-Lhud u
1-Misilmin jistghu u ghandhom
jaslu ghat-twemmin f’Alla
wiehed fi tliet persuni. Ghalija,
it-Trinita tibqa’ misterju, imma
twemmin necessarju ghal min
jemmen f’Alla li jezisti f'natura
wahda, ghax kull natura jehtieg
tinfirex f’hidma maghquda
fenergija ta’ imhabba, sewwa
sew kif ahna l-insara nemmnu
li Alla wera lillu nnifsu f’Ibnu
f’hajja ta mhabba marbuta
mill-Ispirtu s-Santu; ghalhekk
il-bibbja tghid li “Alla hu
mhabbba” u I-filosofija tghallem
li I-imhabba tespandi tuhha

(“bonum est diffusivum sui”).
Mela ladarba Alla hu mhabba
kellu johrog minnu nnifsu,
jirrivela ruhu u jigbed kollox
lejh innifsu. Dan it-taghlim
jinsab fil-bibbja kollha, taghlim
mohbi, imma ¢ar bizzejjed ghal
min jaqraha profondament u
jitlob id-dawl tal-grazzja ta’ Alla.

X’tghallem il-bibbja
fuq in-natura ta’ Alla.

Alla huwa spirtu u ghalhekk
ma jaqax taht is-sensi taghna,
u kulhadd jimmaginah skont
il-mohh fqajjar taghna. Min
jista’ jimmagina dak il-kobor
enormi tieghu? Imma l-bibbja,
li hija 1-kelma tieghu, tkellimna
fuq in-natura tieghu. Tkellimna
fuqu bhala dawl kbir, forsi
minhabba li l-antiki kienu jqisu
li d-dawl hu haga qaddisa li
ma tistax tfissirha. Il-ktieb ta’
1-Ezodu jghid i Alla jghammar
fid-dawl (24,10; ara 1 Tim
6,16). Is-salm 104,2 jghid li
hu mlibbes bid-dawl. San
Gwann jitkellem fuqu u jghid
li hu l-istess dawl (1 Gw 1,5) u
meta sar bniedem sar id-dawl
tad-dinja (Gw 1,1-18; 18,12).
Hafna testi taz-zewg Testmenti
jitkellmu fuq in-natura ta’ Alla
bhala tjubija, hniena u mhabba.
Billi m’huwiex possibbli li
jigu kkwotati 1-ghadd kbir ta’
dawn it-testi, bizzejjed li jkunu
kkwotati dawn: Dt 7,8; S, 34,9;
S.36,6s.; Lq 1,50.78; Rum 2,4;
Pt 1,3; 1 Gw 4,16; ecc.

(tkompli fil-harga li jmiss)

